Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄ

2010 թվականի  N          -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008  ԹՎԱԿԱՆԻ 

ՀՈՒԼԻՍԻ 24-Ի N 878-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 

ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2008թ. հուլիսի 24-ի «Հայաստանի Հանրապետության կառավարության 2008-2012 թվականների ծրագիրը հաստա​​տելու մասին» N 878-Ն որոշման մեջ կատարել հետևյալ  փոփոխությունները`
1) որոշման հավելվածի 4.3.5-րդ «Հարկային և մաքսային համակարգեր» բաժնի 6-րդ կետի.

ա. 6.2 ենթակետի 4-րդ սյունակի «Հարկ վճարողների թվով 5 սպասարկման կենտրոնների առկայություն և այդ կենտրոնների միջոցով ծառայությունների մատուցում» բառերը փոխարինել «Հարկ վճարողների  սպասարկման կենտրոնների ընթացակարգերի սահմանում» բառերով.
բ. 6.2 ենթակետի 5-րդ սյունակի «Սպասարկման կենտրոնների կողմից մատուցվող ծառայություններից օգտվող հարկ վճարողների թվաքանակի ավելացում 15 տոկոսային կետով» բառերը փոխարինել  «Հարկ վճարողների թվով 5 սպասարկման կենտրոնների առկայություն և այդ կենտրոնների միջոցով ծառայությունների մատուցում» բառերով.
գ. 6.3 ենթակետի 4 սյունակից հանել «Հարկ վճարողներին անհրաժեշտ հիշեցում-ծանուցումների մինչև 30 տոկոսի ներկայացում» բառերը.
դ. 6.3 ենթակետի 5-րդ սյունակի «Հաշվետվությունների գերազանցապես (60 տոկոս) էլեկտրոնային տարբերակով կամ փոստով ներկայացում» բառերը փոխարինել «Հաշվետվությունների էլեկտրոնային տարբերակով կամ փոստով ներկայացման 20 տոկոսով աճի ապահովում` նախորդ տարվա նկատմամբ» բառերով.
ե. 6.3 ենթակետի 6-րդ սյունակի «Հաշվետվությունների գերազանցապես (90 տոկոս) էլեկտրոնային տարբերակով կամ փոստով ներկայացում» բառերը փոխարինել «Հաշվետվությունների էլեկտրոնային տարբերակով կամ փոստով ներկայացման 20 տոկոսով աճի ապահովում` նախորդ տարվա նկատմամբ» բառերով.

զ. 6.5 ենթակետի 4-րդ սյունակի «60 տոկոսից ավել ստուգման ենթակա հարկ վճարողների ընտրություն` ռիսկային չափանիշների հիման վրա ստուգման ենթակա հարկ վճարողների ընտրության համակարգի միջոցով» բառերը փոխարինել «Ռիսկային չափանիշների հիման վրա ստուգման ենթակա հարկ վճարողների ընտրության համակարգի իրավական հիմքերի և ընթացակարգի սահմանում» բառերով.
է. 6.5 ենթակետի 5-րդ սյունակի «80 տոկոսից ավել ստուգման ենթակա հարկ վճարողների ընտրություն` ռիսկային չափանիշների հիման վրա ստուգման ենթակա հարկ վճարողների ընտրության համակարգի միջոցով» բառերը փոխարինել «Ռիսկային չափանիշների հիման վրա ստուգման ենթակա հարկ վճարողների ընտրության համակարգի ամբողջական գործարկում» բառերով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Հայաստանի Հանրապետության





Տ.   Սարգսյան
վարչապետ
Հիմնավորում

«ՀՀ կառավարության 2008թվականի հուլիսի 24-ի N 878-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման անհրաժեշտության

1. Նախագծի ընդունման անհրաժեշտությունը (նպատակը)
1.1 Կարգավորման  հարաբերությունների ներկա վիճակը և առկա խնդիրները:

ՀՀ կառավարության 24.07.08թ. «ՀՀ կառավարության 2008-2012թթ. գործունեության միջոցա​ռումների ծրագիրը հաստատելու մասին» N878-Ն որոշման մեջ փոփոխություն​ներ կատարելու անհրաժեշտությունը պայմանավորված է ՀՀ կառավարության 07.08.08թ. «ՀՀ պետական եկամուտների (հարկային և մաքսային) վարչարարության ռազմավա​​րու​թյան 2008-2011թթ. ծրագիրը հաստատելու մասին»  N 941-Ն որոշման մեջ նախատեսվող փոփոխություններից («ՀՀ կառավարության 2008թ. օգոստոսի 7-ի N 941-Ն որոշման մեջ փոփոխություններ կատարելու մասին» ՀՀ կառավարության որոշման նախա​գիծ): 
Մասնավորապես փոփոխություններ են նախատեսվել հետևյալ միջոցառում​նե​րում.
· սպասարկման կենտրոնների ստեղծման վերաբերյալ:  Ներկայումս ՀՀ ԿԱ ՊԵԿ-ը քայլեր է ձեռնարկում սպասարկ​ման կենտրոնների ստեղծման ուղղությամբ, սակայն, հաշվի առնելով, որ միջոցառումը ենթադրում է արտաքին ֆինանսավորում, և 2009թ. ընթաց​քում իրատեսական կարող է չլինել 5 սպասարկման կենտրոնների ստեղծումը (ինչպես նախատեսված է նաև ՀՀ կառավարության 24.07.08թ. N 878-Ն որոշմամբ), հետևա​բար առաջարկվում է միջոցառման կատարումը տեղափոխել հաջորդ տարի,

· ռիսկային չափանիշների վրա հիմնված հարկ վճարողների ընտրության համակարգի ներդրման վերաբերյալ: ՀՀ ԿԱ ՊԵԿ-ը ներկայումս իրականացնում է աշխատանքներ համակարգի ներդրման ուղղությամբ, սակայն, հաշվի առնելով ֆինանսավորման անհրաժեշտության հանգամանքը, համակարգի ամբողջական գործարկումը նախատեսվում է 2010թ-ից, ինչն էլ առաջարկվում է նախագծով, 
1.2 Առկա խնդիրների առաջարկվող լուծումները


Վերը թվարկված խնդիրների լուծման նպատակով առաջարկվում է ՀՀ կառավարու​թյան 24.07.08թ. N878-Ն որոշմամբ սահմանված մի շարք միջոցառումների կատարման ժամկետներ վերանայել` սահմանելով վերջիններիս կատարմանն ուղղված առավել իրատեսական ժամկետներ:

2. Կարգավորման առարկան:


Նախագծով առաջարկվող փոփոխությունը ենթադրում է ծրագրով հաստատված միջոցառումների կատարման ժամկետների փոփոխություն, որը հնարավորություն կընձեռի իրատեսական ժամկետներում ապահովել այդ միջոցառումների կատարումը:
3. Նախագծի կիրառման դեպքում ակնկալվող արդյունքը:
Նախագծի ընդունման արդյունքում նախատեսվում է ծրագրով սահմանված մի շարք միջոցառումների ժամկետներ փոփոխել, որի արդյունքում վերջիններիս կատարումն ավելի իրատեսական կլինի:

Տեղեկանք

«ՀՀ կառավարության 2008թ.  հուլիսի 24-ի թիվ 878-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու  անհրաժեշտության կամ բացակության մասին
«ՀՀ կառավարության 2008թ. հուլիսի 24-ի թիվ 878-Ն որոշման մեջ փոփոխու​թյուն​ներ կատարելու մասին» ՀՀ կառավարության որոշման նախագծի ընդունմամբ այլ իրա​վա​կան ակտերում փոփոխությունների և լրացումների անհրաժեշտություն չի առաջանա: 

Տեղեկանք
«ՀՀ կառավարությանն 2008թ.  հուլիսի 24-ի թիվ 878-Ն որոշման մեջ փոփոխություններ կատարելու մասին» ՀՀ կառավարության որոշման նախագիծն այլ մարմինների հետ համաձայնեցնելու վերաբերյալ
«ՀՀ կառավարությանն 2008թ.  հուլիսի 24-ի թիվ 878-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը ներկայացվել է ՀՀ ֆինանսների և ՀՀ էկոնոմիկայի նախարարություններ:

